Молитвы при горячке и лихорадке





Апостолу Петру


У апостола Петра Спаситель исцелил тещу «лежащу и огнем жигому»





Молитва первая


О верховнии Апостоле: Петре, ве�ры Христовой твердый изобразителю, и Павле, сладковещательная ластовица учения Господня! Зрим вас, аки мно�готекущую реку сказаний Христовых словес, истекающую от истинных недр Божиих и всю глубину кладезя истин богооткровенных пред нами, жажду�щими их, открывающую. Зрим вас, аки светила, с небесе токи теплоты любве божественныя нам уясняющия: ублажаем вас, приемших труды и по�ты, во еже всеяти учений божествен�ных семена: целуем стопы ваша, обтекавшия вся концы земли, и в трепете греховнем зрим главы ваша, смиренно преклоненныя к пречистым стопам Господним: единаго крестным путем (повешением) и другаго мечным усе�чением. Умильно просим вас, святии Апостоли, сотворите и нас в буести греховней преклоненными пред Учите�лем нашим Господом, сотворите гор�дости нашей главы усекновение уче�нием богооткровенным: глад душев�ный наш да утолит Господь брашном, указуемым с самаго неба, якоже Пет�ру: — ты же, Павле, богонасыщенный Христовых словес, потщися и нас до третьяго небесе возвести твоими не�престанными о нас ко Господу молит�вами, да и мы тамо прославим с лики ангельскими и апостольскими дивнаго во святых своих Отца всяческих и Его же послал в мир спасаяй и наставляяй к жизни вечной, Господа Иисуса Хри�ста, и единосущнаго Им Святаго Ду�ха. Аминь.





Молитва вторая


О преславнии апостоли Петре и Павле, души за Христа предавшии и кровию вашею пажить Его удобрившии! Услышите чад ва�ших молитвы и воздыхания, сердцем сокру�шенным ныне приносимыя. Се бо безза-коньми омрачихомся и того ради бедами, якоже тучами, обложихомся, елеа же добраго жития обнищахом зело и не возможем противитися волком хищным, иже расхищати наследие Божие дерзостно тщатся. О сильнии! Понесите немощи наша, не отлучайтеся духом от нас, да не разлучимся в конец от любве Божия, но крепким заступлением вашим нас защитите, да помилует Господь всех нас, молитв ваших ради, да истребит же рукописание безмерных грехов наших и да сподобит со всеми святыми блаженнаго Царствия и Брака Агнца Своего, Емуже честь и слава, и благодарение и поклонение, во веки веков. Аминь.








Молитва третья 


Святый верховный Апостоле Петре, каменю веры, на Христе, краеуголь�ном камени, в Церковь исповеданием назданный! Моли, да и аз, умными помышлении и плотскими похотении всегда колеблемый, на тоемжде Хри�сте, Камени живом, избранном, чест�ном, верою наздан всегда совершаюся любовию в храм духовен, в священст�во свято, вознесити жертвы духовныя Богови Иисусу Христу. Святый вер�ховный Апостоле Павле, сосуде из�бранный Христов, благодати и славы Божия преисполненне! Моли имущаго власть над тварию Творца, да мя, ныне сосуд погубленный, сотворит Се�бе сосуд в честь, освящен и благопот-ребен, на всякое благое уготован. Аминь.





Тропарь, глас 4


Апостолов первопрестольницы и вселенныя учителие, Владыку всех моли�те, мир вселенней даровати и душам нашим велию милость.





Величание


Величаем вас, Апостоли Христовы, весь мир ученьми своими просветившыя и вся концы ко Христу приведшия.





Преподобному Марону Сирийскому


Этот святой еще при жизни был известен как целитель горячки и лихорадки.





Молитва


О возлюбленная и священная главо, преподобне и богоносне отче наш Мароне! Назирай свыше милостивно нас грешных, и молися Всещедрому Владыце и всех благ Подателю Богу о соблюдении державы нашия и сохранит ее от всех врагов цело и неврежденно. Буди же молебник и о нас недо�стойных. Ко Всеблагому Господу честнии твои руки простри, и от Него милость и щедроты испроси, ими же от всех бед и лютых болезней нас сохрани, и от всяких страстей свободи, такожде от нестерпимыя и неутишимыя огневицы и трясавицы молит�вами твоими избави нас и от нападе�ния бесов; от видимых и невидимых врагов соблюди, и согрешениям на�шим прощение испроси, и спасены Христу нас представи, во еже в день Страшнаго Суда, с радостию предстати нам пред лицем неизреченныя славы Его, и милостивно призвание в Царство Небесное от Него услышати, и в неизреченной радости преславную Его лица доброту узрети, благодатию и человеколюбием Господа Бога и Спаса нашего Иисуса Христа: яко Держава его благословена и препрославлена со безначальным Его Отцем и с Пресвятым и Благим и Животворя�щим Его Духом, ныне и присно и во веки веков. Аминь.





Тропарь, глас 4


Яко незаходимое солнце возсия нам днесь светозарными твоими мо�литвами, преподобне отче наш Мароне, иже некия горы достигл, и тамо на ней живущими нечестивыми чтом бысть, за превосходящую твою к Богу добродетель; и тамо обрет требище идольское, Богу освятив, в нем пре�бывал еси: и видев Человеколюбец Бог твой подвиг и труды, дарова тебе дар Свой, имже принесеся имя твое в человецех, целити скорби, огневицу и трясавицу прибегающим к тебе с ве�рою. Темже и зовем: радуйся, целите�лю наш скорый, радуйся, заступниче наш теплый: предстоиши бо у Пресвятыя Троицы, молися Той о призывающих имя твое святое, да избавимся от сих тяжких скорбей и спасет души наша.





Преподобному Василию Новому


Святой Василий еще при жизни был извест�ным целителем лихорадки. Если больной са�дился рядом со св. Василием, то его сразу начинало сильно трясти и он выздоравливал.





Молитва всем святым и бесплотным небесным силам


Боже святый и во святых почиваяй, трисвятым гласом на небеси от Ангел воспеваемый, на земли от чело�век во святых Своих хвалимый: давый Святым Твоим Духом комуждо благо�дать по мере дарования Христова, и тою поставивый Церкви Твоей святей овы Апостолы, овы пророки, овы же благовестники, овы пастыри и учите�ли, их же словом проповеди. Тебе Самому действующему вся во всех, мнози совершишася святии в коемждо роде и роде, различными добродетель-ми благоугодившии Тебе, и к Тебе нам образ добрых подвигов своих оставивше, в радости прешедшии, готови, в нем же сами искушени быша, и нам напаствуемым помогати. Сих святых всех воспоминая и их бого�угодное похваляя житие, Тебе Самаго, в них действовавшаго, восхваляю, и онех благотворения Твоя дарования быти веруя, прилежно молю Тя, Святе святых, даждь ми грешному последовати их учению, паче те Твоею вседействующею благодатию, небесныя с ними сподобитися славы, хваляще пресвятое имя Твое, Отца и Сына и Святаго духа во веки. Аминь.





Молитва преподобному 


О священная главо, преподобне от�че, преблаженне авво Василие, не забуди убогих твоих до конца, но поминай нас всегда во святых и бла�гоприятных молитвах к Богу: помяни стадо твое, еже сам упасл еси, и не забуди посещати чад твоих моли за ны, отче священный, за дети твоя духовныя, яко имеяй дерзновение к Небесному Царю: не премолчи за ны ко Господу, и не презри нас, верою и любовию чтущих тя: поминай нас недостойных у Престола Вседержителева, и не престай моляся о нас ко Христу Богу, ибо дана тебе бысть благодать за ны молитися. Не мним бо тя суща мертва: аще бо телом и преставился еси от нас, но и по смерти жив сый пребываеши, не от�ступай от нас духом, сохраняя нас от стрел вражиих и всякия прелести бесовския и козней диавольских, пасты�рю наш добрый аще бо и мощей твоих рака пред очима нашима види�ма есть всегда, но святая твоя душа со ангельскими воинствы, со безплотными лики, с небесными силами, у престола Вседержителева предстоящи, достойно веселится, ведуще убо тя воистину и по смерти жива суща, тебе припадаем и тебе молимся: молися о нас Всесильному Богу, о пользе душ наших, и испроси нам время на пока�яние, да невозбранно прейдем от зем�ли на небо, от мытарств же горьких, бесов воздушных князей и от вечныя муки да избавимся, и Небеснаго Цар�ствия наследницы да будем со всеми праведными, от века угодившими Гос�поду нашему Иисусу Христу: Ему же подобает всякая слава, честь и покло�нение, со Безначальным Его Отцем, и с Пресвятым и Благим и Животворя�щим Его Духом, ныне и присно, и во веки веков. Аминь.





Тропарь преподобному, глас 8


В тебе, отче, известно спасеся еже по образу приим бо крест последовал еси Христу, и дея учил еси презирати убо плоть, приходит бо: прилежати же о души, вещи безсмертней: тем же и со Ангелы срадуется, преподобне Василие, дух твой.





Кондак преподобному, глас 2


Чистотою душевною Божественно вооружився, и непристанныя молитвы яко копие вручив крепко, пробол еси бесовская ополчения Василие, моли непрестанно о всех нас.





Величание преподобному


Ублажаем тя, преподобне отче Василие, и чтем святую память твою, наставниче монахов и собеседниче Ан�гелов.





Мученику Сисинию


Святой мученик Сисиний, епископ города Кизика, пострадал при Диоклетиане, за что Бог даровал ему благодать исцелять лихо�радку.


Читать молитву всем святым и бесплот�ным небесным силам (см. выше). 


Тропарь мученику, глас 4


Мученик Твой, Господи, Сисиние, во страдании своем венец прият нетленный от Тебе Бога нашего имеяй бо крепость Твою, мучителей низло�жи, сокруши и демонов немощныя дерзости того молитвами спаси души наши.





Кондак мученику, глас 6


Звезда светлая явился еси непреле�стная мирови, Солнца Христа возвещающи зарями твоими, страстотерпче Сисиние, и прелесть погасил еси всю, нам же подавши свет, молися непре�станно о всех нас.





Величание мученику


Величаем тя, страстотерпче святый Сисиние, и чтем честная страдания твоя, иже за Христа претерпел еси.








Святителю Мирону чудотворцу, еписко�пу Критскому


За добродетельную жизнь и милосердие к бедным Мирон стал епископом, прославлен�ным от Бога многими чудесами, в том числе и даром помощи в лихорадке.


Читать молитву всем святым и безплотным небесным силам (см. выше).





Молитва святителю


О пречестная и священная главо и благодати Святаго Духа исполненная, Спасово со Отцем обиталище, великий архиерее, теплый наш заступниче, святителю Мироне, предстоя у Пре�стола всех Царя и наслаждаяся света единосущныя Троицы и херувимски со ангелы возглашая песнь трисвятую, великое же и неизследованное дерзно�вение имея ко всемилостивому Владыце, моли спастися паствы Христовы людем, благостояние святых церквей утверди: архиереи благолепием святительства украси, монашествующыя к подвигом добраго течения укрепи, царствующий град и вся грады и страны добре сохрани, и веру святую непорочну соблюсти умоли, мир весь предстательством твоим умири, от гла�да и пагубы избави ны, и от нападе�ния иноплеменных сохрани, старыя утеши, юныя настави, безумныя умуд�ри, вдовицы помилуй, сироты заступи, младенцы возрасти, пленных возврати, немощствующыя и молящияся тебе от всех напастей и бед ходатайством твоим свободи: моли о нас Всещедраго и Человеколюбиваго Христа Бога на�шего, да и в день Страшнаго Прише�ствия Его от шуияго стояния избавит нас, и радости святых причастники сотворит со всеми святыми во веки веков. Аминь.





Тропарь святителю, глас 4


Правило веры и образ кротости воздержания учителя яви тя стаду твоему яже вещей истина; сего ради стяжал еси смирением высокая, нище�тою богатая, отче священноначальниче Мироне, моли Христа Бога спастися душам нашим.








Кондак святителю, глас 2


Божественный гром, труба духов�ная, веры насадителю и отсекателю ересей, Троицы угодниче, великий свя�тителю Мироне, со Ангелы предстоя присно, моли непрестанно о всех нас.





Величание святителю


Величаем тя, святителю отче Мироне, и чтим святую память твою: ты бо молиши за нас Христа Бога нашего.





Праведному отроку Артемию Веркольскому





Молитва первая


Святый угодниче Божий, Артемие праведный, хранителю присный святыя обители, твоим именем украшенныя, и всего севернаго края Российския страны близкий защитниче! При�зри милостивно на усердную молитву нас грешных и твоим благомощным предстательст-вом испроси нам у Гос�пода прощение согрешений наших, преспеяние в вере и благочестии и ограждение от козней диавольских. Моли Господа, да хранит во здравии и непременяемем благополучии благо�честивый народ наш, да подаст держа�ве нашей мир, тишину и нелицемер�ное послушание, да сподобит всех нас получити, по христианстей кончине, Небесное Царствие, идеже вси праведнии купно с тобою, присно славят Отца и Сына и Святаго Духа. Аминь.





Молитва вторая


О великий угодниче Божий, святый праведный Артемие, покровителю святыя обители, твоим именем красующияся, сильный ходатаю о нас ко Господу, великий благодетелю и жи�вущих зде иноков твоея обители и всех с верою и любовию притекаю�щих к раце чудотворных мощей тво�их! Призри милостивно на убогую молитву нас, грешных и непотребных рабов, и твоим всемощным предста�тельством испроси нам у Господа про�щение грехов, преспеяние в вере и благочестии и ограждение от козней супостата, ищущаго нас погубити. Да�руй братству твоея обители, от стар�ших до последних, смирение и кро�тость, любовь и послушание вседушное, служение и житие благоговейное, святое и во всем верное и благодушное исполнение иноческаго общежития, да, работающе Господеви непостыдно и духом горяще в непрестанней молитве за благотворителей наших живых и усопших, явимся верными рабами Гос�пода, да Церковь Православная всея России, яко вертоград благонасажденный, цветет и плодотворит богато плодами веры и благочестия! Моли Господа, да хранит во здравии, душевнем спасении и благопоспешении во всем православный народ наш. Моли Господа о милости и благодат�ных щедротах Святейшему Патриарху нашему (имярек) и Святейшему Си�ноду нашему. Моли Господа, да хода�тайством и заступлением преблагословенныя Владычицы нашея Богородицы все мы и зде мирное и богоугодное житие поживем и по мирней христианстей кончине сподобимся в преславнем царствии милости Царя Неба и земли. Отца и Сына и Святаго Духа, славяще Его ныне и присно и во веки веков. Аминь.





Молитва третья


О великославный угодниче Божий, о великий чудотворче, святый и пра�ведный Артемие, херувиме земный, человече небесный, ангелов собеседниче, небесный жителю! Призри с высоты небесныя светлым оком твоим, и ниспосли нам лучы Божия благодати. Светильниче Боговозжженный, тво�ими святыми молитвами разжени мрак грехов наших, упроси у Отца светов свет благодати душам нашим, всех правоверных скорый быв помощник и заступник. Всяк бо, с верою под кров защищения твоего молитвенно притекаяй и заступления Твоего у Господа просяй, абие пособствуем бывает, Божию же милость обретает и желания сердца своего не лишается, но просит благо�дати и приемлет дар на пользу про�шения. Ты еси, праведный Артемие, вер�тоград Богом насажденный, в немже цвет здравотворный, процвете, еже исцелитися многим от зельнаго трясавичнаго недуга. О коль мнози твоею чудесною помощию слепии прозреша, глусии слух прияша, хромии возскочиша и ходяша, немощнии действо рук прияша, безумнии воумишася, разслаблении в жилах укрепишася, сляченнии исправишася и имущии вреды исцелеша! Еще же и сквернии демони молитвою твоею отгнашася, и инии неисцельнии недузи разрешишася. Тако, святый и праведный Артемие, всем всегда милостив являешися. Убо и о нас неисповедимую Божию благость умоли, да оставит нам Гос�подь долги наша, и да хранит государ�ство Российское в мире и благоденст-вии, в крепости и обилии, и веру православную да укрепит, церковныя же расколы да утолит, и вся православныя христианы да спасет. Мы же твою память святую от рода в род честно праздновати будем, славяще прославльшаго тя Христа Господа, Емуже подобает всякая сла�ва, честь и поклонение, со Безначаль�ным Его Отцем и со Пресвятым и Благим и Животворящим Духом, ныне и присно, и в безконечныя веки веков. Аминь.





Тропарь, глас 1


Пустынный житель и в телеси Ан�гел и чудотворец показался еси, отче Артемие: постом, бдением, молитвою небесныя дарования приим, исцеляеши недужныя и души верою притекающих к тебе. Слава Давшему тебе крепость, слава Венчавшему тя, слава Действу�ющему тобою всем исцеления.





Святителю Тарасию, епископу Констан�тинопольскому


Святитель был отцом нищих и сирот, утеши�телем скорбящих, защитником обиженных, твердо стоял за правду, обладал даром исце�ления.





Тропарь, глас 4


Правило веры и образ кротости, воздержания учителя, яви тя стаду твоему, яже вещей истина, сего ради стяжал еси смирением высокая, нище�тою богатая, Отче Тарасие, моли Хри�ста Бога спастися душам нашим.





Кондак, глас 3


Православными догматы Церковь уяснив, и Христову, блаженно, чест�ную икону почитати и покланятися всех научив, облечил еси иконоборцев безбожное веление. Сего ради вопием ти: о отче, радуйся, мудре Тарасие.





Далее читать молитву всем святым и бесплотным небесным силам (см. выше) и молитву, тропарь, кондак и величание свя�тителю (см. выше).


